
Bwrdd y Comisiwn, 23 Mai 2018 

 
Cofnodion cyfarfod y Pwyllgor Archwilio a 
gynhaliwyd ddydd Mawrth 20 Mawrth 2018 am 
2.15 pm 
 
 
Aelodau’r Pwyllgor yn bresennol: 
 
Elan Closs Stephens (ECS) 
Alasdair Morgan (AM) 
 
Yn y cyfarfod: 
 
Claire Bassett (CB)  Prif Weithredwr 
Kieran Rix (KR)                      Cyfarwyddwr Cyllid a Gwasanaethau  

Corfforaethol 
Craig Westwood (CW) Cyfarwyddwr Cyfathrebu ac Ymchwil 
  (eitemau 4, 9c) 
Alisa Irvine (AI) Cyfarwyddwr Gweinyddu Etholiadau a 

Chanllawiau  (eitemau 9b, 9d) 
Katy Thomas (KT) Pennaeth Cynllunio Strategol ac Adnoddau 
Tracey Blackman (TB) Rheolwr Ariannol  
Mel Davidson (MD) Pennaeth Cymorth a Gwella (eitem 9b) 
Stuart Blayney (SB) Pennaeth Dros Dro Adnoddau Dynol (eitem 13) 
Tom Hawthorn (TH) Pennaeth Polisi (eitem 4) 
Polly Wicks (PW)                            Rheolwr Cynllunio, Perfformiad a Llywodraethu 
Gemma Towsey Rheolwr Gweithrediadau Adnoddau Dynol Dros 

Dro (eitem 13) 
Marcia Owusu-Mfum (MO)       Ysgrifennydd Dros Dro Bwrdd y Comisiwn   
Mike Pease (MP)                  Y Swyddfa Archwilio Genedlaethol  
Reshma Menon-Jones (RMJ) Y Swyddfa Archwilio Genedlaethol 
Lee Newman (LN) Mazars 
Gary Stewart (GS) Mazars  
 

Yn absenoldeb Dean Parker, cadeiriwyd y cyfarfod gan Elan Closs Stephens. 
 

Hysbysodd CB y cyfarfod ei fod yn gwneud cworwm – roedd presenoldeb dau aelod 
o’r pwyllgor o fewn y Cylch Gorchwyl. 
 
1 Ymddiheuriadau am absenoldeb  

Dean Parker, Sue Bruce, Damian Brewitt, Graeme Clarke ac Emma Hartley. 
 
2 Datganiadau o Fuddiant 

 Dim. 
 
3 Cofnodion cyfarfod y Pwyllgor Archwilio 17 Hydref 2017 (ECAC 42/17) 

3.1 Cytunwyd: Y dylai cofnodion y Pwyllgor Archwilio ar 17 Hydref 2017 gael eu 
cymeradwyo fel cofnod cywir o’r cyfarfod blaenorol, ac y dylai’r Cadeirydd gael ei 
hawdurdodi i’w llofnodi. 

 
4 Adroddiad gwraidd y mater - risg: Risg Brexit (ar lafar)  

4.1 Rhoddodd CW y wybodaeth ddiweddaraf i’r Pwyllgor am ychwanegu risg 
newydd at y gofrestr risg sefydliadol, a oedd yn canolbwyntio ar risgiau sy’n 
gysylltiedig â Brexit. Dywedodd CW ei bod yn aneglur pryd y câi Bil yr Undeb 
Ewropeaidd (Ymadael) Gydsyniad Brenhinol gan Senedd y DU ar hyn o bryd, sy’n 
effeithio ar ein gwaith cynllunio ar gyfer Etholiadau Senedd Ewrop, a gaiff eu cynnal 
yn 2019. Er ei bod yn annhebygol y cânt eu cynnal yn y DU, mae’n bwysig bod y 
Comisiwn yn cyflawni ei ddyletswyddau statudol i baratoi ar gyfer y digwyddiad nes 
ein bod yn ymwybodol bod y dyletswyddau hyn wedi cael eu cyflawni.  

4.2 Dywedodd CB fod adnoddau ar gyfer Etholiadau Senedd Ewrop wedi cael eu 
clustnodi yng nghyllideb 2018-19, ac y gellir eu dychwelyd i Bwyllgor y Llefarydd os 
na chynhelir y bleidlais.  

4.3 Nododd CW y strategaethau perthnasol a oedd ar waith i liniaru’r risg hon, gan 
dynnu sylw at ein hymwneud a’n cyfraniad at dîm prosiect Gadael yr UE Swyddfa’r 
Cabinet, y byddwn yn parhau i fynychu ei gyfarfodydd a gweithio gydag ef. Rydym 
hefyd yn gweithio gyda Chymdeithas y Gweinyddwyr Etholiadol a byddwn yn parhau 
i ddefnyddio cyfarfodydd y Bwrdd Cynghori ar Gydlynu Etholiadol i roi’r wybodaeth 
ddiweddaraf i weinyddwyr etholiadol a’u hysbysu am gynnydd.  

Nodwyd. 

 
5 Adroddiad ar Gynllunio Archwiliadau (ECAC 02/18 – CYFLWYNWYD - 
NAO) 

5.1 Cyflwynodd RMJ yr adroddiad a nododd fod y trothwy perthnasedd wedi aros 
yn 2% ar gyfer perthnasedd cyffredinol cyfrifon. Pennwyd ffi archwilio o £41,000 er 
mwyn adlewyrchu’r gwaith ychwanegol ar hawliadau Refferendwm yr UE. Dywedodd 
RMJ nad oedd yn ymwybodol o unrhyw achosion o dwyll, a chadarnhaodd yr 
aelodau nad oeddent hwythau ychwaith yn ymwybodol o unrhyw achosion o dwyll.  

Cytunwyd: Y dylai’r adroddiad gael ei dderbyn a’i nodi.  
 
  
6 Diweddariad Archwilio Interim (ECAC 03/18 – NAO) 

6.1 Cyflwynodd RMJ yr eitem a dywedodd fod yr archwiliad interim wedi cael ei 
gwblhau, ar wahân i rai ymholiadau technegol a oedd eto i’w cwblhau. Ni nodwyd 
unrhyw bryderon perthnasol. Caiff hawliadau Refferendwm yr UE eu profi ym mis 

Ebrill cyn yr archwiliad terfynol ym mis Mai. Diolchodd y Swyddfa Archwilio 
Genedlaethol i’r tîm Cyllid am ymweliad archwilio llwyddiannus. 

6.2 Mewn ymateb i gwestiwn ar berthnasedd, dywedodd RMJ fod y trothwy yn 
wahanol ar gyfer Grantiau Datblygu Polisi, oherwydd natur y Grantiau a’r risgiau 
cysylltiedig.  

Nodwyd. 

7 Astudiaeth Gwerth am Arian 2017-18 Canllaw Byr i’r Comisiwn 
Etholiadol (ECAC 04/18 – NAO) 

7.1 Cyflwynodd RMJ yr astudiaeth, gan esbonio bod fformat y canllaw byr yn debyg 
i’r hyn a ddefnyddiwyd gan adrannau’r llywodraeth. Oherwydd gofynion 
deddfwriaethol, roedd yn ofynnol i’r Swyddfa Archwilio Genedlaethol gynnal 
astudiaeth gwerth am arian yn ystod blwyddyn gyntaf tymor Seneddol newydd, a 
bodlonodd y canllaw byr y gofyniad hwn. Anfonwyd y canllaw at Bwyllgor y Llefarydd 
i’r aelodau ei ystyried cyn cyfarfod Pwyllgor y Llefarydd â’r Comisiwn ar 23 Mawrth 
2018.  

7.2 Cafwyd trafodaeth ynglŷn â’r gwahaniaeth rhwng rhai o ganlyniadau Arolwg 
Ymgysylltu â Chyflogeion blynyddol y Comisiwn a chanlyniadau Arolwg Pobl y 
Gwasanaeth Sifil. Nododd CB nad yw cymhariaeth debyg am debyg o’r canlyniadau 
yn gywir gan fod y cwestiynau yn y naill arolwg a’r llall yn wahanol. Roedd maint 
cymharol fach y Comisiwn yn golygu mai dim ond os newidiodd llond dwrn o 
gyflogeion eu meddwl, y gallai hynny gael effaith anghymesur ar yr ystadegau. 
Cydnabu RMJ fod cwestiynau arolwg y Comisiwn yn wahanol i’r rhai a ofynnwyd yn 
arolwg y Gwasanaeth Sifil.  

Cytunwyd:  Y dylai’r astudiaeth gael ei nodi, ac y dylai’r Swyddfa Archwilio 
Genedlaethol gysylltu â Phwyllgor y Llefarydd ynglŷn â chymharedd ystadegau 
arolygon. 

8 Adroddiad Cynnydd Archwilio Mewnol 2017-18 (ECAC 05/18) 

8.1 Cyflwynodd GS yr adroddiad, gan nodi mai dim ond yr archwiliad dilynol oedd 
eto i’w gwblhau ac y câi ei gyflwyno i gyfarfod y Bwrdd ym mis Mehefin.  

Nodwyd. 

9 Adroddiadau Archwilio Unigol 2017-18 

(a)        Adroddiad ar Lywodraethu Corfforaethol (ECAC 06/18) 
 
9.1 Cyflwynodd LN yr adroddiad, gan nodi argymhellion ar restr o bolisïau a 
phroses adolygu effeithiolrwydd y bwrdd i’r Comisiwn. 

9.2 Croesawodd y Bwrdd yr argymhellion. Nododd CB y bydd datblygu system 
tracio yn rhan o adolygiad ehangach o brosesau tracio a diweddaru polisïau.  

Cytunwyd:  Y dylai’r adroddiad gael ei nodi, ac y dylai system tracio gael ei sefydlu i 
ddiweddaru’r polisïau Llywodraethu yn rheolaidd.  

(b)        Cofrestru Etholiadol 
 
9.3 Cyflwynodd LN yr adroddiad, gan nodi argymhellion ar Fframwaith Rheoli 
Rhanddeiliaid ac amserlen ar gyfer cyhoeddi safonau perfformiad ar gyfer y 
Comisiwn. 

9.4 Cafwyd trafodaeth ynglŷn â chynnwys y fframwaith rheoli rhanddeiliaid, a 
dywedodd AI y byddai’n cynnwys gwybodaeth am y negeseuon allweddol roeddem 
am eu rhannu â rhanddeiliaid, yn nodi pwyntiau ymgysylltu allweddol ac yn ein helpu 
i fod yn gydgysylltiedig drwy’r sefydliad cyfan. 

9.5 Mewn ymateb i gwestiwn ynglŷn â 4.2 o’r adroddiad, dywedodd AI nad oedd yr 
adroddiad ar berfformiad Swyddogion Cofrestru Etholiadol ar gael oherwydd oedi a 
achoswyd gan Etholiad Cyffredinol Senedd y Deyrnas Unedig ym mis Mehefin 2017, 
a’n bod yn dewis peidio â chyhoeddi’r data hyn yn ystod cyfnod yr etholiad.  

9.6 Nodwyd yr her o ddiwygio dogfennau canllaw i fod yn hawdd eu darllen, yng 
ngoleuni cymhlethdod cyfraith etholiadol.  

9.7 Nododd CB, yn ystod cyfarfod diweddar o’r Pwyllgor Gweinyddiaeth Gyhoeddus 
a Materion Cyfansoddiadol, fod y Pwyllgor wedi gofyn am wybodaeth am yr asesiad 
risg, a’n bod wedi rhannu trosolwg o’r asesiadau.  

Nodwyd. 

(c)        Ymgyrchoedd 
 
9.8 Ar ôl cyflwyniad byr gan LN, croesawodd CW yr argymhellion a nododd fod y 
diweddariadau sydd eu hangen ar y Fframwaith Ymgyrchoedd wrthi’n cael eu cynnal. 
Mewn ymateb i sylw ynglŷn â diweddaru’r cofnod o wersi a ddysgwyd, dywedodd CW 
fod hyn yn cael ei roi ar waith, gan ychwanegu bod y broses o ddysgu gwersi fel 
gwaith ymgyrchoedd yn mynd rhagddi.  

9.9 Mewn perthynas â’r gwyriad ym maes caffael, nododd KR y bydd y tîm caffael 
yn sicrhau y caiff unrhyw eithriadau eu dogfennu’n ofalus yn y dyfodol.  

Nodwyd. 

 

(d)        Uned Hawliadau Etholiadol 
 

9.10 Cyflwynodd LN yr adroddiad, gan nodi bod yr adroddiad hwn yn canolbwyntio ar 
y gwasanaeth a ddarperir i’r Comisiwn gan yr Uned Hawliadau Etholiadol fel rhan o’r 
gwaith o brosesu Ffioedd a Thaliadau Refferendwm yr UE.  

9.11 Croesawodd CB y canfyddiadau, a roddodd ragor o gefndir ar y gwaith o 
brosesu hawliadau a’r heriau sy’n gysylltiedig â’r gwaith hwn. Dim ond ffioedd a 
thaliadau sy’n ymwneud â Refferendwm yr UE y mae’r Comisiwn yn gyfrifol am eu 
prosesu. Swyddfa’r Cabinet sy’n gyfrifol am etholiadau eraill.  

9.12 Daeth ECS i’r casgliad bod yr adroddiad wedi tynnu sylw at y ffaith y gallem roi 
Cytundeb Lefel Gwasanaeth (CLG) manwl ar waith, pe baem yn cynnal y broses eto, 
er mwyn cefnogi gwaith yn y dyfodol.  

Nodwyd. 

10 Diweddariad ar Adroddiad Archwiliad 2016: Adolygiad o’r archwiliad 
gorfodi cydymffurfiaeth ddeddfwriaethol (ar lafar) 

10.1 Dywedodd KT y câi’r diweddariad hwn a ddeilliodd o adroddiad archwilio 
mewnol blaenorol, ei ddosbarthu y tu allan i’r cyfarfod am nad oedd staff ar gael.  

Cytunwyd:  Y caiff y diweddariad ysgrifenedig ei ddosbarthu y tu allan i’r cyfarfod 

11 Cynllun archwilio mewnol drafft 2018-19 (ECAC 11/18) 

11.1 Rhoddodd LN y diweddaraf ar y cynllun archwilio mewnol drafft, a nododd CB y 
bydd angen i amseriadau rhai archwiliadau newid o bosibl er mwyn sicrhau ein bod 
yn cael digon o amser i wneud y defnydd gorau o argymhellion archwiliadau.  

Nodwyd. 

12 Adolygiad o’r Polisi Gwrth-dwyll (ECAC 13/18) 

12.1 Cyflwynodd KT yr Adolygiad o’r Polisi Gwrth-dwyll, gan nodi mai adolygiad 
blynyddol ydoedd, a bod y diweddariad allweddol yn ymwneud â chynnwys adran ar 
dwyll a gyflawnwyd yn allanol. Nododd CB, o safbwynt arddull, y byddai’n 
ddefnyddiol dosbarthu’r newidiadau arfaethedig yn unig i’r Bwrdd, fel y gallai 
darllenwyr nodi newidiadau’n rhwydd.  

Cytunwyd: Bod y polisi wedi rhoi digon o arweiniad a chymorth i’r Comisiwn o ran 
atal a chanfod twyll.  

13 Adolygiad o’r Polisi Chwythu’r Chwiban (ECAC 14/18) 

13.1 Cyflwynodd GT y polisi Chwythu’r Chwiban, gan nodi’r mân newidiadau a 
ddeilliodd o argymhellion gan y Pwyllgor Archwilio y llynedd.  

13.2 Mewn ymateb i gwestiwn, cytunodd GT i ddiwygio adran 13.3 i roi mwy o 
eglurder ynglŷn â rôl Mazar yn y broses uwchgyfeirio. Mewn perthynas ag adran 6.6, 
bydd GT hefyd yn adolygu’r geiriad er mwyn sicrhau ei fod yn adlewyrchu arfer 
gorau.  

13.3 Nodwyd bod y papur wedi cael ei ysgrifennu gan ystyried Dean Parker fel 
Cadeirydd y Pwyllgor Archwilio, ac y byddai angen diwygio’r polisi pe bai’r Cadeirydd 
yn newid.  

Cytunwyd: I nodi’r newidiadau i’r polisi a gynigir yn y papur, yn amodol ar y 
diwygiadau eraill.  

14 Adroddiad Blynyddol y Pwyllgor Archwilio (ECAC 15/18) 

14.1 Cyflwynodd KR y papur, gan ddweud bod angen rhagor o drafodaeth gyda Sue 
Bruce er mwyn cytuno ar y ffordd y dylid ymdrin â’r adroddiad hwn. Awgrymodd 
aelodau y dylid cynnwys cyfeiriad at unrhyw archwiliadau sydd eto i’w cwblhau a 
nododd RMJ, ar Atodiad C, y dylai eitemau sy’n ymwneud â’r Swyddfa Archwilio 
Genedlaethol gael eu symud i’r adran archwilio allanol. Argymhellodd ECS Dabl 
Blynyddol o ymatebion Archwilio Mewnol, ac y dylid cynnwys y rhai a atebwyd, y rhai 
lle mae rheswm da dros oedi (amcanion hirdymor) a’r rhai nad ymdriniwyd â hwy.  

14.2 Cadarnhaodd KR y caiff adroddiad wedi’i ddiweddaru ei gyflwyno i’r Pwyllgor ar 
ôl i drafodaeth gael ei chynnal.     

Nodwyd.  

15 Adolygiad Blynyddol o Bolisïau Cyfrifyddu (ECAC 16/18) 

15.1 Dywedodd KR wrth y Pwyllgor nad oedd unrhyw newidiadau mawr yn y 
polisïau, a gaiff eu defnyddio i baratoi cyfrifon 2017-18. Nododd RMJ fod dwy safon 
newydd a fydd yn weithredol yn 2017, gan nodi nad ydynt yn berthnasol ond bod 
angen cyfeirio atynt. Dywedodd TB y byddai’n diwygio’r papur yn ôl yr angen.  

Cytunwyd: Y dylai’r polisïau cyfrifyddu i’w defnyddio i baratoi cyfrifon 2017-18 gael 
eu cymeradwyo.  

16 Datganiad Sicrwydd Gwybodaeth Blynyddol 2017-18 (ECAC 17/18) 

16.1 Cyflwynodd JCB yr adroddiad, gan dynnu sylw at y gwaith sy’n cael ei wneud i 
barhau i reoli risg gwybodaeth yn effeithiol, yn benodol y gwaith sy’n mynd rhagddo i 
baratoi cydymffurfiaeth y sefydliad â’r Rheoliadau Cyffredinol ar Ddiogelu Data 
(GDPR).  

16.2 Nodwyd bod rhoi sicrwydd yn y maes hwn, yn enwedig o ran seiberddiogelwch, 
yn dod yn fwyfwy pwysig, ac awgrymwyd y gallai’r pwnc hwn fod yn destun 
adroddiad at wraidd y mater yn y dyfodol.  

16.3 Mewn ymateb i gwestiwn ynglŷn â nifer y ceisiadau Rhyddid Gwybodaeth sydd 
wedi dod i law, nododd BC fod darpariaeth wedi cael ei chynnwys yng nghyllideb 
2018-19 ar gyfer rôl cefnogi Rhyddid Gwybodaeth.  

Cytunwyd: Mae’r Pwyllgor Archwilio yn cadarnhau’r asesiad hwn o effeithiolrwydd y 
broses gyffredinol o reoli risg gwybodaeth, gan gynnwys asesu yn erbyn canllawiau a 
fframweithiau perthnasol. 

17 Diweddariad Risg (ECAC 18/18) 

17.1 Cyflwynodd KT y diweddariad risg, gan dynnu sylw at y risg ychwanegol o ran 
Brexit a oedd wedi’i chynnwys, a’r newid ym mherchenogaeth risg 1, ar ôl i KR 
ymgymryd â rôl Cyfarwyddwr Cyllid a Gwasanaethau Corfforaethol.  

17.2 Mewn ymateb i gwestiwn ynglŷn â’r risg sy’n gysylltiedig ag ymgyrchoedd 
digidol, a ph’un a ddylid cyfeirio ati’n benodol yn y gofrestr risg, dywedodd CB y 
byddai’n trafod ymhellach gyda’r Cyfarwyddwr Cyllid Gwleidyddol a Rheoleiddio.  

17.3 Trafodwyd y Map Sicrwydd gan y Pwyllgor a dywedodd CB y byddai’r ymarfer 
mapio a gynhaliwyd yn flaenorol gennym yn cael ei gynnal eto gan SLG er mwyn rhoi 
sicrwydd o ran y risgiau presennol a’r risgiau sy’n dod i’r amlwg, a sicrhau ein bod 
wedi rhoi’r mesurau lliniaru cywir ar waith.  

Cytunwyd: Y dylid nodi’r cofrestri risg, gan nodi’r pwyntiau a wnaed yn ystod y 
drafodaeth.  

18 Rhestr o argymhellion archwilio (ECAC 19/18) 

18.1 Dywedodd CB nad oedd system tracio y rhestr o argymhellion archwilio yn gwbl 
gyfredol a bod angen ei diwygio. Câi fersiwn wedi’i diweddaru ei dosbarthu i’r 
Pwyllgor cyn y cyfarfod nesaf.  

Nodwyd. 

19 Cofrestri o fuddiannau, rhoddion a lletygarwch (ECAC 41/17)  

19.1 Nododd AM nad oedd ei unig fuddiant yn y gofrestr yn gymwys mwyach ac y 
gellid ei ddileu.  

19.2 Nodwyd buddiant diweddaraf Cadeirydd Bwrdd y Comisiwn ar y gofrestr. 

19.3 Dywedodd CB ei bod yn ymddangos bod un o’i datganiadau wedi cael ei 
hepgor yn y papur.  

Nodwyd: y newidiadau i’r gofrestr a chytunwyd y dylid ceisio cymeradwyaeth y tu 
allan i’r cyfarfod, ar ôl i’r papur gael ei  ddosbarthu’n derfynol i’r rhai dan sylw. 

 

Daeth y cyfarfod i ben am 4.25 pm. 

------------------------------------------------------------------  
Llofnodwyd gan y Cadeirydd

Pwyntiau Gweithredu 
 Amserlen Arweinydd 

Y Pwyllgor Archwilio 20 Mawrth 2018   

Astudiaeth Gwerth am Arian y Swyddfa Archwilio Genedlaethol 

 I godi’r pwynt a wnaed ynglŷn â chanlyniadau’r arolwg o staff gyda Mike 
Everett (Clerc), gan nodi’r gwahaniaethau posibl rhwng dull gweithredu’r 
Comisiwn a dull gweithredu’r Gwasanaeth Sifil 

 I roi copi templed o Arolwg Pobl y Gwasanaeth Sifil i ni, os oes modd 

Cyn Pwyllgor y 
Llefarydd 

NAO 

Archwiliad Gorfodi Cydymffurfiaeth Ddeddfwriaethol 2016  
Adroddiad ysgrifenedig i’w ddosbarthu y tu allan i’r cyfarfod  

Mehefin 2018 LE 

Polisi Chwythu’r Chwiban  

 I drafod cyfeiriadau yn y dyfodol at “Cadeirydd y Pwyllgor Archwilio” yn y polisi 
gyda CB  

Mehefin 2018 SB/GT 

Adroddiad Blynyddol y Pwyllgor Archwilio  

 I drafod yr adroddiad ymhellach y tu allan i’r cyfarfod gyda CB a KR 
Ebrill 2018 KR 

Asesiad Sicrwydd Gwybodaeth Blynyddol  

 I gynnig adroddiad at wraidd y mater ar risg gwybodaeth i’w gyflwyno mewn 
cyfarfod yn y dyfodol 

Hydref 2018 JCD 

Diweddariad Risg  

 I drafod p’un a ddylai’r risgiau sy’n gysylltiedig ag ymgyrchoedd digidol gael eu 
pennu ymhellach yn y gofrestr risg.  

 I gynnal ymarfer mapio ar sicrwydd 

 
 
Hydref 2018 

 
CB/ KT 

Rhestr o argymhellion archwilio  

 I anfon y rhestr gyfredol i’r Pwyllgor dros e-bost 

 
Mai 2018 

KR 

Cofrestr o fuddiannau 

 I gymeradwyo’r gofrestr y tu allan i’r cyfarfod.  
Mai 2018 PW 

   

Y Pwyllgor Archwilio 17 Hydref 2017   

Adfer ar ôl Trychineb a Pharhad Busnes 
Y dylid nodi’r adolygiad o Adfer ar ôl Trychineb, ac y dylid ychwanegu’r adolygiad 
llawn at y Blaengynllun ar gyfer 2018. 

Hydref 2018 JCD 

Rhestr o argymhellion archwilio mewnol ac allanol 
Dylai effeithiolrwydd y broses adrodd statudol gael ei restru ar gyfer cyfarfod o’r 
Bwrdd ar ôl i ET ystyried yr opsiynau ar gyfer adroddiadau ar gynnydd gyda’n 
hargymhellion. 

 
Hydref 2018 

 
KT 


